
ᐊᐅᓚᑦᑎᔨᐊᕐᓂᐊᖅᑐᖅ ᓇᐃᓈᖅᑕᐅᓯᒪᓪᓗᓂ ᐅᓂᒃᑲᓕᐊᖅ 
 
1. PROJECT BACKGROUND & LOCATION ᐱᓕᕆᐊᒃᓴ 
 
ᓄᓇᖃᖄᖅᑐᓕᕆᔨᒃᑯᑦ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᐅᓂᖏᑦ ᑲᓇᑕᒥ 
(ᓄᓇᖃᖄᖅᑐᓕᕆᔨᒃᑯᑦ) ᐆᒃᑐᓚᐅᕐᒪᑕ ᐱᔪᓐᓇᖅᓯᓚᐅᖅᓱᑎᒡᓗ ᑮᓇᐅᔭᒃᓴᓂᒃ ᐊᑐᒐᒃᓴᓂᒃ 
ᑐᕌᖓᔪᓂᒃ ᑲᓇᑕᒥ ᓱᕈᖅᓯᒪᔪᖃᖅᑐᓂᒃ ᓄᓇᓂᒃ ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᓄᑦ, 
(ᓇᐃᓈᖅᑕᐅᓯᒪᓪᓗᑎᒃ ᑎᑎᖃᓖᑦ FCSAP−ᓂ) ᖃᐅᔨᓴᖅᑕᐅᔪᓐᓇᕐᓂᖏᓐᓄᑦ ᐊᒻᒪᓗ 
ᓴᓗᒻᒪᖅᓴᖅᑕᐅᓂᖏᓐᓄᑦ ᓇᔪᖅᑕᐅᕙᓚᐅᖅᓯᒪᔪᒥᒃ FOX−D−ᒥ ᑭᕕᑑᕐᒥ, ᓄᓇᕗᑦ, ᑕᐃᔅᓱᒪᓂ 
ᐊᑯᓂᐅᖏᑦᑑᒐᓗᐊᖅ ᐅᖓᓯᒃᑐᓂᒃ ᐊᑭᕋᖏᓐᓂᒃ ᓇᐅᑦᑎᖅᑐᐃᕝᕕᐅᕙᓚᐅᖅᑐᓂᒃ 
ᐅᖓᓯᒌᒃᑑᑎᐅᒐᓗᐊᖅᑐᓂᒃ ᓴᓂᒨᒋᐊᖅᑎᑕᐅᓚᐅᖅᓯᒪᔪᓂᒃ ᓴᓇᔭᐅᓚᐅᖅᓯᒪᔪᑦ 1957-ᖑᑎᓪᓗᒍ, 
ᐊᐅᓚᑕᐅᓚᐅᖅᑐᓂᒃ ᑎᑭᓪᓗᒍ ᐊᒃᑑᐱᕆ 1963-ᒧᑦ. ᑕᐃᒃᑯᐊ ᐃᓂᖃᕐᒪᑕ ᓄᓇᖏᑦ ᑕᐅᕙᓂ 
ᕿᑭᖅᑖᓘᑉ ᐃᑭᕋᓴᒃᐸᓯᐊᓂ 50 ᑭᓛᒥᑕᓂᒃ ᐅᖓᓯᖕᓂᒃ ᖃᓂᓐᓂᖅᐹᖑᔪᒥ ᓄᓇᓕᖕᒥ, 
ᕿᑭᖅᑕᕐᔪᐊᓂᒃ, ᓄᓇᕗᑦ, ᓄᓇᖑᐊᑎᒍᑦ ᓇᓗᓇᐃᒃᑯᑕᖃᖅᑐᓂᒃ 67° 57' 01" N latitude 
ᑐᑭᒧᑦ ᐅᐊᖕᓇᖅᐸᓯᐊᓂ ᐊᒻᒪᓗ ᐊᒻᒪᓗ 64° 55’ 04” W longitude ᓴᓂᒧᑦ 
ᐱᖓᖕᓇᖅᐸᓯᐊᓄᑦ. ᑕᐅᕙᓐᓇ ᓄᓇᖓ ᑎᑭᑕᐅᔪᓐᓇᖅᑐᖅ ᖃᖓᑕᓲᒃᑯᑦ, ᖁᓕᒥᒎᓕᑯᑦ ᐊᒻᒪᓗ 
ᐅᒥᐊᕐᔪᐊᒃᑯᑦ.  ᓄᓇᖑᐊᓕᐊᑦ ᓇᓃᖏᓐᓂᒃ ᐊᒻᒪᓗ ᑎᑎᕋᐅᔭᖅᑕᐅᓯᒪᔪᑦ ᐃᓚᒋᔭᐅᔪᑦ 
ᓴᓗᒻᒪᖅᓴᐃᓂᕐᒧᑦ ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎᓄᑦ, ᑎᑎᕋᖅᓯᒪᔪᓃᒻᒪᑕ ᑎᑎᖃᐃᑦ 
ᐃᓚᒃᑲᓐᓂᖏᓐᓂ 4-ᒥ. ᑕᐃᒃᑯᐊ ᓱᕈᖅᑐᓖᑦ ᐃᓕᑕᕆᔭᐅᓯᒪᔪᑦ ᑕᐅᕙᓂ ᐃᓚᖃᖅᑐᑦ 
ᐊᑦᑕᑰᓕᖅᑐᓂᒃ, ᓄᖑᔪᐃᑦᑐᓕᖕᓂᒃ ᐱᓯᐲᓂᒃ, ᐅᖁᒪᐃᑦᑐᓂᒃ ᓴᕕᕋᔭᕕᓂᐊᓗᓐᓂᒃ, 
ᐆᑕᕇᒃᑯᑕᐅᒋᐊᖅᓯᒪᔪᓂᒃ ᐃᓗᐹᕈᑕᐅᕙᓚᐅᖅᑐᓂᒃ ᐊᔅBᐃᐊᔅᑐᔅᓂᒃ ᐊᒻᒪᓗ 
ᐅᖅᓱᐊᓗᐃᓐᓇᕕᓂᐅᓕᖅᑐᓂ. 
 
 
ᑭᖑᓂᐊᒍᑦ ᐅᓇᑕᖅᑐᒃᓴᐃᑦ ᐊᐅᓪᓚᑦᑎᖃᑦᑕᕈᓐᓃᕋᒥᒃ ᑕᐅᕙᓂ ᓄᓇᒥ, ᓄᓇᖓ 
ᐃᓚᔭᐅᓕᓚᐅᖅᑐᖅ ᐊᐅᔪᐃᑦᑑᑉ ᑲᓇᑕᒥᐅᑕᓕᒫᓄᑦ ᒥᖑᐃᖅᓯᕐᕕᖓᓄᑦ. ᑕᐃᒃᑯᐊ ᓄᓇᐃᑦ 
FOX−D−ᒥ ᑭᕕᑑᖅᒥ ᐃᓗᐊᓃᓚᐅᕐᒪᑕ ᐊᐅᔪᐃᑦᑑᑉ ᑲᓇᑕᒥᐅᑕᓕᒫᒧᑦ ᒥᖑᐃᖅᓯᕐᕕᖓᓂ, 
ᐊᐅᓚᑕᐅᓕᓚᐅᖅᑐᓂ ᒥᖑᐃᖅᓯᕐᕕᓕᕆᔨᒃᑯᓐᓄᑦ ᑲᓇᑕᒥ ᑎᑭᓪᓗᒍ ᑭᓯᐊᓂ 1992-ᒧᑦ, 
ᓅᑕᐅᓕᓚᐅᕐᒪᑕ ᑎᒍᒥᐊᖅᑕᐅᓂᖏᑦ ᓄᓇᖃᖄᖅᑐᓕᕆᔨᒃᑯᓐᓄᑦ. ᒥᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ 
ᐊᐅᓚᑦᑎᓚᐅᖅᓯᒪᔪᑦ ᐃᓚᖏᓐᓂᒃ ᓴᓗᒻᒪᖅᓴᑕᐅᕙᓚᐅᕐᓂᖏᓐᓂᒃ ᐊᑯᓐᓂᖏᓐᓂᒃ ᐊᕐᕋᒍᐃᑦ 1973 
ᐊᒻᒪᓗ 1983-ᒥ. ᓄᓇᖓᑦ ᑕᐅᕙᓂ ᐃᓚᖃᖅᐳᖅ ᒪᕐᕈᖕᓂᒃ: ᖁᑦᑎᖕᓂᖅᓴᐅᓂᕐᒦᑦᑐᓂᒃ ᐊᒻᒪᓗ 
ᐊᑦᑎᖕᓂᖅᓴᐅᓂᕐᒦᑦᑐᓂᒃ ᓄᓈᖕᓂᒃ. ᑕᒪᕐᒥᒃ ᐱᖁᑎᕕᓃᑦ ᓇᑉᐸᖅᑎᖅᑕᐅᓯᒪᓚᐅᖅᑐᑦ ᑕᐅᕙᓂ 
ᐲᔭᖅᑕᐅᓚᐅᖅᑐᑦ ᑐᖓᕕᖏᓐᓄᑦ ᑎᑭᓪᓗᒋᑦ, ᐱᔭᐅᖏᑦᑐᑑᓪᓗᑎᒃ ᒪᕐᕉᒃ ᖁᒻᒧᖓᔫᒃ 
ᐅᖅᓱᐊᓗᖃᐅᑎᕕᓃᒃ ᐊᒻᒪᓗ ᒥᑭᓐᓂᖅᓴᖅ ᐅᖅᓱᐊᓗᖃᐅᑦ ᓅᑕᐅᔪᓐᓇᖅᐸᓚᐅᖅᑐᖅ 
ᕿᒪᒃᑕᐅᓯᒪᔪᖅ ᖁᑦᑎᓐᓂᖅᓴᐅᓂᕐᒥ ᓄᓇᒥ.  
 
ᖁᓪᓕᐅᓂᖅᓴᐃᑦ ᓄᓇᐃᑦ ᐃᓂᖃᖅᑐᑦ ᐳᖅᑐᓂᓕᖕᓂ 450 mᒦᑕᓂᒃ ᖁᓛᓂ ᑕᕆᐅᑉ 
ᑐᖓᕕᖓᓂᒃ, ᐊᑕᐅᓯᐅᓪᓗᓂᓗ ᓇ1ᑉᐸᖅᑎᖅᑕᐅᓯᒪᓂᑰᔪᖅ, ᐊᓯᐊᓂᒡᓗ 
ᐊᑐᖅᑕᐅᓂᖅᐹᖑᕙᓚᐅᖅᑐᓂᒃ ᑲᓕᑦᑕᐅᔪᓂᒃ ᐃᓕᐅᖃᐃᕕᕕᓂᐅᓪᓗᓂ, ᓯᕐᓗᐊᕋᓗᖃᖅᓱᑎᒃ, 

ᓄᓇᓯᐅᑎᓂᒃ ᓴᓇᕕᖃᖅᓱᑎᒃ, ᒪᕐᕉᖕᓂᓪᓗ ᖃᑦᑕᐅᔭᓕᖕᓂ 75,000−ᓂᒃ ᓖᑕᓕᖕᓂᒃ 
ᐅᖅᓱᐊᓗᖃᕐᕕᖕᒥᒃ, ᐅᖅᓯᖅᑐᕈᑎᓂᒃ, ᐊᒻᒪᓗ ᑭᓂᑎᕈᑎᖏᓐᓂᒃ ᐅᖅᓱᐊᓗᖃᐅᑎᐊᓗᐃᑦ, ᐊᒻᒪᓗ 
ᒥᑭᔪᒥᒃ ᐃᒡᓗᕋᓛᕐᒥᒃ ᐃᓄᖕᓄᑦ ᐃᒡᓗᕕᓂᕆᔭᐅᕙᓪᓚᐃᔪᒥᒃ.  ᒪᑐᓂᐊᓕᓵᖅᑎᓪᓗᒍ ᑕᒪᓐᓇ 
1963−ᖑᑎᓪᓗᒍ, ᐃᑯᐊᓪᓚᒃᑐᖃᓚᐅᖅᓯᒪᖕᒪᑕ ᑕᒪᐃᓐᓂᑦᑎᐊᖅ ᐱᑕᖃᕈᓐᓂᖅᓱᓂ 
ᐊᑐᖅᑕᐅᓂᖅᐹᖑᕙᓚᐅᖅᑐᖅ ᑲᓕᑕᐅᔪᓄᑦ ᐱᖁᑎᓕᕆᕕᕕᓂᖓᑦ, ᐊᒥᐊᒃᑯᕕᓂᖃᖅᑐᖅ ᓱᓕ 
ᑕᐅᕙᓂ ᐃᑯᐊᓪᓚᑐᕕᓂᐅᔪᓂᒃ ᑕᐅᕙᓂ. ᐅᐊᖕᓇᖓᑕ ᑲᓇᖕᓇᖅᐸᓯᖓᓂ  ᑕᒃᑯᓇᖓᑦ, ᒪᕐᕉᖕᓂᒃ 
ᐃᓂᕕᖃᖅᑐᔮᖅᐳᖅ ᑐᔪᕐᒥᕕᑲᐃᓐᓇᐅᖅᐸᓚᐅᖅᑐᓂᒃ, ᓱᓕ ᑕᑯᒃᓴᐅᒻᒪᑎᒃ.  
 
ᐊᑦᑎᖕᓂᖅᓴᐅᓂᖓᓂ ᓄᓇᖓ ᐃᓂᖃᖅᐳᖅ ᑕᐅᕙᓂ ᖃᖃᖃᖏᓐᓂᕐᒥ, ᓂᒋᖅᐸᓯᐊᓃᑦᑐᖅ 
ᖁᑦᑎᖕᓂᖅᓴᐅᓂᕐᒥᒃ ᓄᓇᖃᕐᕕᒋᕙᓚᐅᖅᑕᖓᓂᒃ. ᑕᐃᔅᓱᒪᓂᓕ ᓯᕗᓪᓕᕐᒥ ᒪᕐᕉᖕᓂᒃ 
ᐅᖅᓱᐊᓗᖃᑕᐅᑎᖃᓚᐅᖅᓯᒪᒻᒪᑕ ᑕᐅᕙᓂ, ᐊᒻᒪᓗ ᓯᔾᔭᒥ ᓂᐅᕋᐃᕕᖃᖅᓱᑎᒃ, ᐅᖅᓱᐊᓗᐃᑦ 
ᖃᑦᑕᐅᔭᐃᑦ ᑐᖁᖅᑕᐅᓯᒪᕕᖓᓂᒃ ᐊᒻᒪᓗ ᒥᑦᑕᕐᕕᖃᓚᐅᖅᓱᓂ ᑕᐅᕙᖤ. ᑕᕆᐅᖑᖏᑐᒥᒃ 
ᑕᓯᖃᕐᒪᑕ ᖃᓂᒋᔭᖓᓂ, ᓯᐅᕋᖅᑕᕐᕕᖃᖅᓱᑎᒃ ᐊᒻᒪᓗ ᓴᓇᔭᐅᓯᒪᔪᒥᒃ ᑐᔪᕐᒥᕕᒃᑕᖃᓚᐅᖅᑐᑦ 
ᑕᖕᒫᖃᕐᕕᖓᓂᒃ ᑕᐅᕙᓂ ᐊᑦᑎᖕᓂᖅᓴᐅᓂᕐᒥ. ᒫᓐᓇᐅᓕᖅᑐᕐᓕ, ᑐᖓᕕᕕᓂᖏᑦ ᒪᕐᕈᖕᓂᒃ 
ᐅᖅᓱᐊᓗᖃᑕᐅᑎᕕᓃᖕᓂᒃ, ᐊᒥᐊᒃᑯᕕᖓᓄ ᒥᑦᑕᕐᕕᕕᓂᐅᑉ ᐊᒻᒪᓗ ᐊᑕᐅᓯᖅ ᐃᒡᓗᕋᓛᕕᓂᖅ 
ᐊᒥᐊᒃᑯᑑᓕᖅᐳᑦ ᑕᐅᕙᓂ. ᖁᑦᑎᖕᓂᖅᓴᒦᓐᓂᖓᓄᑦ ᐊᑕᔪᖅ ᐊᑦᑎᖕᓂᖅᓴ ᐊᖅᑯᑎᒃᑯᑦ 
ᐅᖓᓯᓐᓂᓕᖕᒥᒃ 4 ᑭᓛᒥᑕᓂᒃ ᑕᑭᓂᓕᖕᒥ.  
 
2. ᐱᓕᕆᐊᒃᓴᓂᒃ ᖃᓄᐃᓕᐅᕐᕕᒃᓴᐅᓂᖏᑦ ᐊᒻᒪᓗ ᖃᖓᒃᑰᖓᓇᔭᕐᓂᖏᑦ 
 
ᓄᓇᖓ ᖃᐅᔨᒋᐊᖅᑕᐅᑦᑎᐊᓚᐅᕐᒪᑦ ᖃᓄᐃᑦᑐᓂᓪᓗ ᐱᓕᕆᐊᖑᒋᐊᖃᕐᓂᐊᕐᒪᖔᑦ ᑕᒫᒥ, 
ᐱᔭᕆᖅᑕᐅᓪᓗᑎᓪᓗ ᑕᐃᒃᑯᐊ ᐊᐅᔭᒃᑯᑦ 2014−ᒥ ᐱᓕᕆᐊᓂᖏᑦ. ᓴᓗᒻᓴᖅᓴᖅᑕᐅᓂᖏᓐᓄᑦ 
ᖃᓄᐃᓕᐅᕈᑎᔅᓴᐃᑦ ᐸᕐᓇᐅᑎᒃ ᓴᓇᔭᐅᓕᓚᐅᖅᑐᑦ ᐱᓕᕆᐊᖑᒍᒪᓂᖏᓐᓄᑦ, ᐃᓚᒋᔭᐅᖏᓪᓗᑎᒃ 
ᑕᐃᒃᑯᓄᖓᑦᓴᐃᓐᓇᖅ ᑎᑎᖃᐃᑦ ᐃᓚᒃᑲᓐᓂᖏᓐᓄᑦ 6−ᒧᑦ. ᐱᓕᕆᐊᔅᓴᐃᑦ 
ᐱᖏᖅᑕᐅᕝᕕᒃᓴᖃᓕᖅᑐᑦ ᐊᐅᔭᒃᑯᑦ 2016−ᖑᓕᖅᐸᑦ, ᓅᑕᐅᕙᓪᓕᐊᒍᒫᕐᒪᑕ ᐱᖁᑏᑦ 
ᓴᓇᕐᕈᑎᒃᓴᐃᑦ ᑕᐅᕗᖓ ᓄᓇᖓᓂᑦ ᐅᒥᐊᕐᔪᐊᒃᑯᑦ ᑲᓕᒐᒃᑯᓪᓗ.  ᑕᐃᒃᑯᐊ ᓴᓇᕐᕈᑎᒃᓴᒐᓚᐃᑦ 
ᓅᑕᐅᓯᒪᓕᕈᑎᒃ, ᑕᖕᒫᕐᕕᐅᕙᓐᓂᐊᖅᑐᒥᒃ ᓴᓇᔨᐅᓂᐊᖅᑐᑦ ᐱᓕᕆᔨᖏᓪᓗ ᐃᒡᓗᖃᕈᓐᓇᕐᓂᐊᕐᒪᑕ 
ᓴᓗᒻᒪᖅᓴᐃᓂᖏᓐᓂ. ᓴᓇᕐᕈᑎᒃᓴᐃᑦ ᑕᐅᕙᓃᓕᕈᑎᒃ, ᑕᖕᒫᕐᕕᑦᓴᖃᑦᑎᐊᓕᕈᑎᒃ, ᓂᕆᐅᑦᑐᒍᑦ 
ᓄᓇᒦᒍᒫᕐᓂᖅ ᐊᑕᐅᓯᕐᒥᒃ ᑕᕿᒥᒃ ᒪᕐᕈᓂᓪᓗᓐᓃᑦ, ᒪᑐᔭᐅᒋᐊᓚᐅᖏᓐᓂᖓᓂ 
ᓇᔪᖅᑕᐅᕙᓚᐅᖅᑑᑉ ᓄᓇᖓᓂ ᓴᓗᒻᒪᖅᓴᖅᑕᐅᔪᖅ ᐊᒻᒪᓗ ᐅᑭᐅᕐᓂᐊᓕᕐᒥᔪᒧᑦ 
ᓱᖏᑎᐅᔭᐅᓯᒪᒋᐊᕐᓗᓂ. ᐊᐅᔭᐅᓕᕐᒥᑉᐸᑦ 2017−ᒥ ᐊᒻᒪᓗ 2018-ᒧᑦ ᑎᑭᐅᒪᒍᓐᓇᖅᑐᖅ 
ᐱᔭᕆᐊᖃᓕᕐᓂᕈᑎᒃ, ᐱᓕᕆᐊᒃᓴᐃᑦ ᑕᐅᕙᓂ ᑲᔪᓯᑎᑕᐅᒋᐊᒃᑲᓐᓂᕐᓂᐊᕐᒥᔪᑦ 2−3−ᓂᒃ ᑕᕿᓂᒃ 
ᓱᓕ. ᐱᔭᕆᖅᑕᐅᑦᑎᐊᕈᑎᒃ ᑕᒪᕐᒥᒃ ᐱᖁᑏᑦ ᓴᓇᕐᕈᑎᑦ ᐲᔭᖅᑕᐅᓂᐊᕐᒥᔪᑦ ᑕᐅᕙᓂ ᓄᓇᖓᓃᑦᑐᑦ, 
ᐅᒥᐊᕐᔪᐊᒃᑰᖅᑎᑕᐅᓗᑎᒃ−ᑲᓕᒐᖅᑎᒍᓪᓗ. ᓴᓇᔭᐅᓂᖓᓂ ᓴᓗᒻᒪᖅᓴᖅᑕᐅᓂᖓᖓᓄᓪᓗ 
ᐱᓕᕆᔨᖏᑦ ᓅᑖᐅᓂᐊᕐᒥᔪᑦ ᑕᐃᕗᖓ ᐊᒻᒪᓗ ᐱᔭᕇᕈᑎᒃ ᑕᐃᑲᖓᑦ ᓄᓇᒥᒃ ᖃᖓᑕᓲᒃᑯᑦ 
ᐊᒻᒪᓗ/ᐅᕝᕙᓗᓐᓃᑦ ᖁᓕᒥᖒᓕᒃᑯᑦ ᒥᑦᑕᕐᕕᖓ ᑕᐅᕙᓂ ᓄᓇᖓᓃᑦᑐᖅ ᐊᑐᖅᑕᐅᓗᓂ.  

ᑕᐃᒃᑯᐊ  ᓴᓗᒻᒪᖅᓴᐃᓂᕐᒧᑦ ᖃᓄᐃᓕᐅᑎᒃᓴᓄᑦ ᐸᕐᓇᐅᑏᑦ ᓴᓇᔭᐅᓚᐅᖅᑐᑦᐊᑐᖅᑕᐅᓪᓗᑎᒃ 
ᐃᓄᓕᕆᔨᑐᖃᒃᑯᑦ ᑎᑎᖃᖁᑎᖏᑦ ᑕᐃᔭᐅᔪᑦ ᕿᒪᒃᑕᐅᑐᐃᓐᓇᕐᓂᑯᐃᑦ ᐅᓇᑕᖅᑐᒃᓴᓄᑦ 
ᐃᓂᕕᓂᕆᕙᐅᔪᑦ ᓴᓗᒻᒪᖅᓴᖅᑕᐅᓂᖏᓐᓄᑦ ᐊᖏᕈᑎᑦ (2009).  
ᑖᒃᑯᐊ ᑎᑎᖃᐃᑦ ᓇᓗᓇᐃᔭᐃᓯᒪᔪᑦ ᖃᓄᖅ ᓄᓇᖃᖄᖅᑐᓕᕆᔨᒃᑯᑦ ᐊᐅᓚᑦᑎᓂᐊᕐᒪᖔᑕ 
ᑕᒪᐃᓐᓂᑲᓴᑦᓯᐊᖅ ᓄᓇᖏᓐᓂᒃ ᓴᓗᒻᒪᖅᓴᐃᓂᕐᒥᒃ. ᓄᓇᒥᒃ ᓴᓗᒻᒪᖅᑕᐅᓂᖏᑦ ᑕᐅᕙᓂ FOX-D− 
ᑭᕕᑑᕐᒥ ᐃᓚᖃᕐᓂᐊᖅᑐᑦ ᒪᑯᓂᖓ:  

 ᓴᓇᔭᐅᓯᒪᓂᖅ ᑕᖕᒫᕐᕕᑦᓴᕆᔭᐅᕙᓐᓂᐊᖅᑐᓂᒃ ᐃᑲᔪᖅᑎᒃᓴᓄᑦ ᓄᓇᒥ 
ᐊᐅᓚᑕᐅᓂᐊᖅᑐᓂᒃ. 

 ᓄᖑᔪᐃᑦᑐᓕᖕᓂᒃ ᐱᓯᐲᓕᖕᓂᒃ ᐊᒻᒪᓗ ᓴᕕᕕᓂᕐᓄᑦ ᓱᕈᖅᑎᖅᑕᐅᓯᒪᔪᑦ ᓄᓇᐃᑦ ᐃᑉᔪᐃᑦ 
ᖃᓗᕋᖅᑕᐅᓂᐊᖅᑐᑦ ᐳᐊ3ᕆᔭᖅᑕᐅᓗᑎᒃ ᐲᔭᖅᑕᐅᓗᑎᒃ ᐊᒻᒪᓗ ᐊᐅᓪᓚᖅᑎᑕᐅᓗᑎᒃ 
ᐊᓯᐊᓄᑦ ᓄᓇᒧᑦ ᓚᐃᓴᓐᓯᖃᖅᑐᓄᑦ ᐊᑦᓯᕕᖃᑦᓯᐊᖅᑐᓄᑦ ᑕᒪᒃᑯᓂᖓ. 

 ᐅᖅᓱᐊᓗᐃᓐᓇᕕᓂᐅᓕᖅᑐᑦ ᓄᓇᐃᑦ ᐃᑉᔪᐃᑦ ᓴᓗᒻᒪᖅᓴᖅᑕᐅᓂᐊᖅᑐᑦ ᐊᑐᕐᓗᑎᒃ  
ᖁᐱᕐᕈᓕᖕᓂᒃ ᐊᒻᒪᓗ/ᐅᕝᕙᓗᓐᓃᑦ ᑎᖕᒥᖄᕐᕕᐅᒍᓐᓇᖅᑐᓂᒃ ᐊᓯᐊᓄᐊᖅᑕᐅᓗᑎᒃ 
ᓴᓗᒻᒪᖅᓴᑕᐅᓂᖏᓐᓄᑦ ᐊᒻᒪᓗ ᐊᓯᐊᓃᑦᑐᓄᑦ ᐊᒃᑕᖅᑕᐅᓗᑎᒃ 
ᐊᖏᕈᑕᐅᓯᒪᔭᕆᐊᖃᕐᓂᐊᖅᑐᓂᒃ ᐊᑦᓯᕕᖃᑦᓯᐊᖅᑐᓂ.  

 ᒫᓐᓇᐅᔪᖅ ᓄᓇᒦᑦᑐᓂᒃ ᐱᖁᑎᕕᓂᐊᓗᐃᑦ ᓱᕋᑦᑎᖅᑕᐅᓂᐊᖅᑐᑦ ᐊᒃᑕᖅᑕᐅᓗᑎᒡᓗ 
ᐊᕕᒃᑐᖅᓯᒪᔪᓂᒃ ᐅᓗᕆᐊᓇᖅᑐᖃᖅᑐᓂᒃ ᐊᒻᒪᓗ ᐅᓗᕆᐊᓇᖅᑐᖃᖏᑦᑐᓂᒃ ᑕᐃᒃᑯᐊᓗ 
ᒪᓕᒃᑕᐅᓗᑎᒃ ᐊᒃᑕᖅᑕᐅᑦᑎᐊᕐᓗᑎᒃ.  

 ᐅᓗᕆᐊᓇᖅᑐᖃᖏᓐᓂᖏᑦ ᐊᒃᑕᑯᒃᓴᐃᑦ ᐱᖁᑎᕕᓃᑦ ᐱᖏᓪᓗᒋᑦ ᑕᐃᒃᑯᐊ 
ᑕᐅᕙᓃᖏᓐᓇᕐᓂᐊᖅᑐᑦ ᑕᐃᔭᐅᔪᓂᒃ ᖃᓗᓈᑎᑐᑦ APEC 9−ᒥ ᐊᒻᒪᓗ 10−ᒥ) 
ᑲᑎᖅᓱᖅᑕᐅᓂᐊᖅᑐᑦ ᓄᐊᑕᐅᓗᑎᒃ, ᐊᑕᐅᓯᕐᒧᐊᖅᑎᖅᑕᐅᓗᑎᒃ ᐊᒻᒪᓗ 
ᐴᖅᑲᖅᑕᐅᑦᑎᐊᕐᓗᑎᒃ ᐊᓯᐊᓄᑦ ᐊᐅᓪᓚᖅᑎᑕᐅᓂᐊᕐᒪᑕ ᐊᒃᓯᕕᓕᖕᓄᑦ. ᑕᐃᒃᑯᐊ 
ᐃᓕᔭᐅᓯᒪᓂᐊᖅᖅᑐᑦ ᓇᓗᓇᐃᒃᑯᑕᓕᖕᓂ APEC 9-ᒥᓗ 10-ᒥᓗ, ᐃᓕᑕᕆᔭᐅᓯᒪᔪᓂᒃ 
ᓇᓗᓇᐃᒃᑯᑦᑎᖅᑕᐅᓂᐊᖅᑐᑦ ᑕᐅᕙᓃᑎᑕᐅᓗᑎᒡᓗ. 

 ᐅᓗᕆᐊᓇᖅᑐᓖᑦ ᐱᖁᑏᑦ ᕿᔪᖁᑎᓕᖕᓄᑦ ᐳᖃᖅᑕᐅᓯᒪᓂᐊᖅᑐᑦ ᑎᑎᕋᖅᓯᒪᔪᓂᒃ 
ᓇᓗᓇᐃᒃᑯᑦᑎᖅᑕᐅᓗᑎᒃ ᒪᓕᒃᑕᐅᓪᓗᑎᒃ ᐊᐅᓪᓚᐅᔾᔭᐅᕙᖕᓂᖏᓐᓄᑦ ᐅᓗᕆᐊᓇᖅᑐᓖᑦ 
ᐱᖁᑏᑦ ᒪᓕᒐᖏᑦ ᐊᒻᒪᓗ ᐊᒃᑕᖅᑕᐅᓗᑎᒃ ᐊᓯᐊᓂ ᓄᓇᒥ.  

 ᐊᑭᕈᕕᓃᓐᓇᐅᔪᓂᒃ ᐊᒻᒪᓗ ᓄᖑᔪᐃᑦᑐᓕᖕᓂᒃ ᐱᓯᐲᖏᓐᓇᕐᓂᒃ ᐃᓚᓯᒪᔪᕕᓂᐅᔪᓂᒃ 
ᐊᒥᐊᕐᓂᒃ/ᒥᖑᐊᕐᓂᒃ ᐱᖁᑎᓂᒃ ᖃᐅᔨᓴᖅᑕᐅᓯᒪᔪᓂᒃ ᐅᓗᕆᐊᓇᖅᑐᖃᕐᓂᖅ, 
ᐲᔭᖅᑕᐅᓂᐊᖅᑐᑦ ᐊᒃᑕᖅᑕᐅᓗᑎᒡᓗ ᐊᓯᐊᓂ ᓄᓇᒥ.  

 ᐱᖁᑏᑦ ᒫᓐᓇᐅᔪᖅ ᓇᓗᓇᐃᒃᑯᑦᑎᖅᑕᐅᓯᒪᔪᓂᒃ ᖃᓗᓈᑎᑐᑦ C-ᒥᒃ ᐊᒃᓯᕕᖕᓃᑦᑎᑕᐅᔪᑦ 
ᓴᓗᒻᒪᖅᓴᖅᑕᐅᓂᐊᕐᒥᔪᑦ ᒪᓕᒃᑕᐅᓗᑎᒃ ᓴᓗᒻᒪᖅᓴᐃᓂᕐᒧᑦ ᖃᓄᐃᓕᐅᕈᑎᒃᓴᓄᑦ 
ᐸᕐᓇᐅᑎᖏᑦ.  

 ᐊᖅᑯᑎᕕᓃᓪᓗ ᒥᑦᑕᕐᕕᕕᓃᓪᓗ ᓴᓇᔭᐅᒃᑲᓐᓂᕐᓂᐊᖅᑐᑦ ᐋᕿᒋᐊᖅᑕᐅᑦᑎᐊᒃᑲᓐᓂᕐᓗᑎᒡᓗ 
ᐱᔭᕆᐊᖃᖅᑐᑦ ᒪᓕᑕᐅᓗᑎᒃ. 

 ᐊᒥᓱᒐᓴᐃᑦ ᓯᐅᕋᖅᑕᕐᕕᐅᕙᓚᐅᖅᑐᑦ ᓴᓇᔭᐅᑦᑎᐊᖃᒃᑲᓐᓂᕐᐊᖅᑐᑦ ᑕᐃᒃᑯᓇᖔᓪᓗ ᐱᖁᑏᑦ 
ᐊᑑᑕᐅᓂᐊᖅᑐᑦ ᓴᓗᒻᒪᖅᓴᐃᓂᕐᒧᑦ. 

 ᐊᒃᑕᒐᒃᓴᓂᒃ ᐊᐅᓚᑦᑎᕕᓕᐅᖅᓯᒪᓂᖅᑐᑦ (WHF−ᒥᒃ ᓇᓗᓇᐃᒃᑯᑕᓕᖕᒥᒃ) 
ᐱᑕᖃᕆᐊᖃᕐᓂᐊᕐᒪᑦ ᑕᐅᕙᓂ FOX-D−ᒥ ᑭᕕᑑᕐᒥ, ᑐᖁᖅᓯᓯᒪᕝᕕᐅᑲᐃᓐᓇᕐᓂᐊᖅᑐᒥ 
ᐊᒻᒪᓗ ᐊᕕᑦᑐᐃᕕᐅᓂᐊᖅᑐᒥ ᐊᔾᔨᒌᖏᑦᑑᑎᐅᓂᖏᓐᓂᒃ ᐊᒃᑕᑰᕋᑦᓴᓂᒃ. 

 
 


